
〈登金堂。在宅堂之東。　文惠堂。在後圃。創於趙君。善踐後增祠昌黎濂溪。歲乆頽圮。景定壬戌。通判程應斗重建。以韓周二先生各有專祠。而賢良〉

〈許公申嘗從文惠游槎溪廖公德明嘗倅此州。故並祠焉。前為堂扁曰梅竹舊遊。　拙窩在文惠堂之下。舊名遥碧。廖公德明更今名。朱文公書扁。〉

〈并濂溪拙賦。刻諸岩石間。左右多前賢磨崖。亦程倅重建。　判官㕔。在子城之西偏。嘉泰壬戌。判官曾悆創始。歲乆頽圮。不復可居。咸淳丙寅。判官〉

〈方元吉鼎建。郡侯殿講牟卿濚實相其成。　推官㕔在子城外之西中。廢為郵傳。景定甲子。推官劉同祖請于郡。以鳳嘯驛舊地重建。户部徐明叔〉

〈為記。　録參㕔。在設㕔之左。上雨旁風。居是官者。徃徃僦舍以處。咸淳丙寅。録參陳鉌慨然以興廢為請。殿講牟卿捐金錢撥木植。俾之重建。　司〉

〈理㕔。在鼓樓之西。獄舍傾倒幾半咸淳丙寅殿講牟卿撥錢。俾理掾黄中重修建。司户㕔。在登瀛門之左。司法㕔。在子城西門之外。三陽圖志〉

〈已上舊亭榭兵火俱廢。海陽縣在製錦坊内。三陽圖志今之澄清坊。丞㕔居左。　簿㕔居右。　尉㕔在開元寺之後。三陽圖志承簿尉㕔今皆置。湖〉

〈陽縣。在新鄉内。丞㕔。在縣郭内之北。簿㕔。在縣郭内之東。尉㕔。在縣郭内之西。　揭陽縣在永寧鄉之第一都丞㕔。在縣之西。簿㕔。在縣之東。尉㕔〉

〈在縣之南。嘉定壬申。孫侯叔謹調尉于此。始立題名壁記。又鬻地架堂于廨舍之側。扁以繹志。教閲諸彎繼者以傳舍視之。漫弗葺治。并與廨宇俱〉

〈成荒墟。城十有四年。孫侯來守是邦。復捐金鼎創。邦人黄夢錫為之記。見古瀛丙集。右曹職㕔。舊在子城内者。後既遷故。復與諸官廨附載於此。〉

〈海陽縣主簿㕔舊無丙廡吏舍陳侯圭為之創。　海陽縣尉㕔蕪廢不治幾二十年。僅存故址。更數政僦屋浮寓。淳祐丙午。陳侯圭撥木。植捐金〉

〈錢二十七萬四千有奇。固故址鼎創一新。自是無官民雜處之弊。　都稅務。在州學之東。歲乆欲壓。咸淳丁卯。權務王進勇宗達請于郡侯。殿講牟〉

〈卿濚以所得餐錢重新修建。今遷于大街就義坊南。廨宇。　潮之廨宇。兵毁後墟矣至元二十一年樞使月的迷失來潮分揀。郡守丁侯聚募役〉

〈剪荆棘。舁瓦礫。始創官廨三座。儀門兩廊。後累政續續葺補。後曰清心。中曰忠愛。憲幕范椁為之記。至順辛未。同知暗都刺呤蠻後新粉飾。視昔有〉

〈加焉。經歷司㕔三座。在府㕔事之左。扁曰衡政。憲幕范椁為記。架閤庫在焉。　司獄㕔二座。在經歷司之東南。獄房在本司之前左。　永豐倉四〉


〈所。在儀門之前右。　廣盈庫一所。在儀門之前左。　鼓角樓一座五間。在子城之南門。　録事司衙。在太平橋之右。　廉訪司分司在道愛坊内。今〉

